
Annotatsiya. Ushbu maqolada talabalarni ilmiy va kasbiy faoliyatga yo'naltirish 

va tayyorlash akmeologiyasining didaktik imkoniyatlari va bosqichlari bo'yicha 

ko'rsatma va takliflar mavjud. 

Kalit so‘zlar: Yo'nalish, sifat, akmeologiya, talaba, mukammallik, mahsuldorlik, 

professionallik, yuksalish. 

Zamonaviy yondashuvlar asosida yoshlarning aqliy va jismoniy sifatlarini 

rivojlantirish jamiyatda sog‘lom avlodni voyaga еtkazishning asosiy sharti sifatida 

qaralmoqda. 

Darhaqiqat Respublikamizda bu borada bir qator tayanch kompetensiyalarni 

shakllantirish, ta’limiy innovatsiyalarga moslashuvchan va jamiyatning zamonaviy 

talablariga javob beradigan talaba-o‘quvchi shaxsini tarbiyalashga doir qator yuksak 

ishlar bajarilmoqda. Binobarin, yoshlarning tayanch kompetensiyalarini rivojlantirish 

orqali oliy ta`lim muassasalarida olingan nazariy bilimlarning real hayotiy vaziyatlarda 

qo‘llashning eng oqilona usul va yo‘llarini ishlab chiqish zarurati tobora ortmoqda. 

Zamonaviy yoshlarda milliy va umuminsoniy qadriyatlarga nisbatan barqaror 

munosabatni qaror toptirish, xususan, amaliy fanlarning gorizontal va vertikal 

integrasiyasini ta’minlash, yoshlarning aqliy va jismoniy sifatlarini rivojlantirish orqali 

ularda milliy dunyoqarash, sog‘lom turmush tarzi ko‘nikmalarini shakllantirish ma’nan 

kuchli va jismonan baquvvat kadr shaxsini tarbiyalashning samarali texnologiyalarini 

ishlab chiqishga katta e’tibor qaratilmoqda. Mamlakatimizda umumiy o‘rta va oliy 

ta’lim sifatini oshirish, yoshlarning ma’nan еtuk va jismonan barkamol shaxs sifatida 

voyaga еtishini ta’minlash borasida amalga oshirilayotgan ishlar, pirovardida, davlat 

va jamiyat ravnaqi va xalq farovonligiga qaratilgan.  

O‘zbekiston Respublikasi Prezidenti 2019 yilning 19 mart kuni yoshlarga 

e’tiborni kuchaytirish, yosh avlodni madaniyat, san’at, jismoniy tarbiya va sportga 

keng jalb etish, ularda aхborot teхnologiyalaridan to‘g‘ri foydalanish ko‘nikmasini 

shakllantirish, yoshlar o‘rtasida kitobхonlikni targ‘ib qilish, хotin-qizlar bandligini 

ta’minlash masalalariga bag‘ishlangan videoselektorda 5 ta muhim tashabbusni ilgari 

surgan edi. Mazkur tashabbuslar yoshlarni qobiliyatini namoyon qilishlari uchun zarur 

sharoitlar yaratishga yo‘naltirilgan bo‘lib, uning mazmunida ta’lim sohasida yoshlarni 

intelektual rivojlanishi uchun yangidan-yangi modernizatsiyalashgan metodlarini 

ishlab chiqishni nazarda tutadi. Shuningdek, yuqorida keltirilgan va hukumat 

tomonidan ishlab chiqilgan hujjatlar uzluksiz ta’limda aqliy va jismoniy sifatlari 

rivojlangan, ijtimoiy faol, ma’naviyati etuk bo‘lgan shaхsni shakllantirish va yuqori 

malakali yoshlarni ildam tayyorlash uchun zarur shart-sharoitlar yaratadi. 

Talabalarni ilmiy va kasbiy faoliyatga yo`naltirish va tayyorlash 

akmeologiyasining ko‘rsatkichlari quyidagilardan iborat: salomatlik va jismoniy 

barkamollik qadriyatlaridan xabardorlikning yuqori darajasi, muntazam jismoniy 

tarbiya va sportga bo‘lgan ehtiyoj, maxsus bilimlar, jismoniy fazilatlarni rivojlantirish, 

texnik harakatlarni shakllantirish va jismoniy yutuqlarni ta’minlaydi. Akmeologik 

ko‘rsatkichlari esa: 

- ilmiy va kasbiy g`oyalarning salomatlik darajasi;  

- aqliy va jismoniy tayyorgarlik;  

- ob’ektiv yoki sub’ektiv yuqori yutuqlar;  

- vosita va usullardan ijodiy va ijobiy foydalanishlar kiradi.  

Bu Talabalarni ilmiy va kasbiy faoliyatga maksimal darajada tarbiyalash, 

takomillashtirish uchun akmeologik metodlar va tamoyillardan unumli foydalanish 

zaruratini tug‘diradi. 

Natijada kognitiv, verifikatsiya, didaktik, diagnostik va aslida akmeologik 

determinantlar to‘plamini amalga oshirishda jismoniy tarbiya doirasida akmeologik 

muhit yaratiladi. Talabalarni ilmiy va kasbiy faoliyatga yo`naltirish va shakllantirishda 

ameologik yondashuvning metod va tamoyillari muhim ahamiyatga ega. 

Aniqlangan ko‘rsatkichlardan shunday xulosa qilish mumkinki, Talabalarni ilmiy 

va kasbiy faoliyatga yo`naltirish hamda shakllantirishda akmeologik yondashuvning 

metodik jihatlarini amaliyotga tatbiq etishda mutaxassislarning kasbiy layoqatlarini, 

kasbiy kometensiyalarini rivojlantirish masalasiga alohida e’tiborni qaratish lozim. 

Shuningdek, Talabalarni ilmiy va kasbiy faoliyatga yo`naltirish va tayyorlash jarayoni 

murakkab bo‘lib, u bir qator psixologik akmeologik-pedagogik shart-sharoitlar va 

omillarni talab etadi. 

Talabalarni ilmiy va kasbiy faoliyatga yo`naltirish va tayyorlash hamda 

shakllantirishda amalga oshirilayotgan harakatlar majmui, pedagogik va psixologik, 

shuningdek, anotomik hamda fiziologik jihatlarni ham bir vaqtning o‘zida qiyoslash 

imkoniyatini yaratib beradi. Buning natijasida akmeologik yondashuv asosida ilmiy va 

kasbiy faoliyatining bir maromda kechishini, unda qo‘llanilgan metod, vosita, shakl va 

tamoyillarni bir butun qolibga solishga imkon beradi. 

Akmeologik yondashuv – ilmiy va kasbiy faoliyat darajasining eng yuqori 

ko‘nikma va malakalarga erishishi hisoblanib, zamonaviy ta’lim jarayonida 

akmeologik yondashuvning mohiyati, Talabaning ilmiy va kasbiy faoliyatini 

kuchaytirish, bajarilgan harakatlarini tahlil qilish, shaxsiy imkoniyatlarini aniqlash va 

undan samarali foydalanish bilan belgilanadi. Talabalarni ilmiy va kasbiy faoliyatga 

yo`naltirish va tayyorlashda albatta uning tamoyillari va metodlarini amaliyotga 

to‘g‘ridan to‘g‘ri joriy etish orqali amalga oshiriladi. 

Talabalarni ilmiy va kasbiy faoliyatga yo`naltirish va tayyorlashda akmeologik 

yondashuv, harakat faoliyatini o‘rganilayotgan ilmiy va kasbiy faoloyatga 

yo‘nalganlikni hosil qiladi. 

Talabalarni ilmiy va kasbiy faoliyatga yo`naltirish va tayyorlashda akmeologik 

yo`naltirilganligi - bu integrativ sifat bo‘lib, u o‘z ichiga o‘quvchining faolligini va 

uning vektori asosini aniqlovchi maqsad, qadriyatlar, motivlar, intilishlar va 

boshqalarni qamrab oladi.  

Talabalarni ilmiy va kasbiy faoliyatga yo`naltirish va tayyorlashda akmeologik 

yo‘nalganlik – ilmiy faoliyat sohasida ham, kasbiy faoliyati sohasida ham maksimal 

darajada o‘z qobiliyatlarini namoyon qilishga, ilg‘or rivojlanishga yo`naltiruvchi 

tavsifi hisoblanadi.  

Xulosa o`rnida shuni ta`kidalash mumkinki, Talabalarni ilmiy va kasbiy 

faoliyatga yo`naltirish va tayyorlash jarayoni- Professor o‘qituvchi va Talaba 

o‘rtasidagi interaktiv hamkorlikni va mustaqil-ijodiy munosabatlarni, kasbiy va ilmiy 

ta’lim mazmunini hamda barkamol shaxs tarbiyasi va uning ijtimoiy aspektlari asosida 

modernizatsiyalashdir. Pedagogik jarayonda ilmiy va kasbiy faoliyat yangi maqsad, 

mazmun, metod, shakl va usullarning kiritilishi, Professor o‘qituvchi va Talaba 

hamkorligida tashkil etilishidir.  

